
_ FILEMON
Filemonman apostol Pablu
cartacun

Apostol Pablum que cartata escribin creyicoq
mayin Filemonman. Péqa tararqgan Colosas
marcachomi. Tse witsanga ricu nunacuna
rantiyaq nunacunata esclabuncunapaqmi.
Costumbrincunamannomi Filemonpis rantergan
esclabunpaq Onesimo jutiyoq nunata. Tse
nunam patronnin Filemonpita escapar
eucordgan. Tse eucushqanchomi topacurcorgan
carselcho quecaq apostol Pabluwan. Tsenam
apostol Pablu Jesucristupa willaquininta
willapaptin, Jesucristuman Onesimo
creyicorgan. Tsepitanam Onesimota Pablu
shumaq yachellapa queno nerqgan:
“Escapamongequipita patronniqui Filemon
shumagq allipa chasquishunequipagmi que
cartata aparcur cutinqui” nir. Tseno nishpam
Onesimota patronnin Filemonman cutitsergan.

Pablu Filemonta saludan

1Jesucristuta sirweq mayi cuyé waugi Filemon,
noga Pablum que cartata cartacami waugintsic
Timoteuwan, Teyta Jesucristupa willaquininta
willacushqépita carselcho llawirécarnin.

2Que cartaqa panintsic Apiapagmi, willapacoq
mayintsic Arquipupagmi y Diosnintsicman
creyicur wayiquiman juntacagcunapaqmi.

3 Dios Yayantsic, Teyta Jesucristuntsic alli
queninwan yanapecuydashi shumaq pasaquicho
cawacuyanequipag.

Pablu Filemonta rogan esclabun Onesimota
chasquinanpaq

4Filemon, Diosta cada mafiaconqé 6ram imepis
gampag peta agradesicu.

5Tsenoqa agradesici, Teyta Jesucristuta
cuyarnin, peman allapa marcdacushgequita
musyarirmi, y Diosnintsicman creyicogcunata
cuyangequita musyarirmi.

6 Diosnintsicmanmi mafiaquecamii
marcaquiniquicho alli patsacashqa carnin,
Jesucristuta cuyarnin, allicunata ruranantsicpaq
caqta cuentata qoquicunequipag.

7Cuyaquiniquim allapa cushishgata y mas
callpayoqta ruraramashqa. jGrasias wauqi, Dios
cuyaq waugintsiccunata allapa cuyar
shogecongequipita!

8-9 Tsemi, waugi Filemon, Jesucristupa
apostolnin cangarecur mandanaqpaq derechi
quecaptinpis, mandaqtsu, antis que
auquinyénicho Jesucristupaqrecur, carselcho
quecarmi cuyaquiniwan

10 mafiecoq Onesimota shumaq
chasquicunequipaq. Péqa que carselcho
willapangéta wiyacurmi, cananga Teyta
Jesucristuman creyicurishqa. Tsemi péqga tsuri
cuenta ticrarishqa.

11 Nopataqa esclabiqui carpis, manam
shumaqtsu yanapashorgequi, cananmi si,
qamtapis noqatapis shumaqgna yanapamaéshun.

12 Pgga shonqiipa watun cuentam, y patronnin
captiquim cutitsim.

13 Quecho nogawan pe quedacunanta allapam
munarqa, alli willaquita willaconqépita, que
carselcho llawirécapti rantiqui yanapamaénanpag.

14 Peru manam wétaclimantsu qamwan
manaraq parlarqa; qamran yanapaméananpaq O
mana yanapamaénanpaqpis dispuninequi.

15 Itsapis Onesimoqa bienniquipaq
geshpimorgon manana mas nopequipita
yarqunanpag.

16 Tsemi cananqa ricanequi
esclabiquitanonatsu; sinoga Jesusman creyicoq
mayintsic canganrecurmi mas shumaq
ricanequi. Nogaqa peta allapam cuyecu.
Qamnéga masran cuyanequi gamwan juntu
canganrecur y Jesusman creyicoq canganrecur.

17Tsemi Diosman marcécoq mayi captiqui
marfiecoq, quiquita chasquimaq cuenta
cutimuptin chasquicunequipagq.

18 Onesimo imatapis mana allita rurashqa
captenga o jagequi captenqa, willecamé noqa
paguecunaqpaqg.

19 Ama yarpacachétsu “Manapis
pagamangachi” nir, porqui quiquimi que cartata
escribicami. Claru parlaquichoqa qampis
salbacushqequipita jagd cuentam quecanqui.

20 Quetaqa rasonpa caqtam neq yo, waudi,
Teyta Jesusman marcéicoq mayi captiquim
mafiecoq, ama acseqa quequitsu. Que
rogacushqgaqta rurecuptiqueqa, shonquchomi
allapa cushicur Jesucristuta “Grasias” nicushaq
qampag.

21Tsemi que cartata qamman apatsimi
ruranequipaq caqta allapa marcéacur, y musyami
mafianqaqpitapis masta rurecunequipaq caqta.

22 Carselpita yarqamunédpaq mafiacuyashqgequita
Diosnintsic wiyecuydshuptiquega, yarqaramurmi
watucayaqgniquicuna shamita muné. Tsepaq
ashirécayé posada tsecho quedacurinépagq.

Saluduscuna o ) _
23 Epafrasmi saludusniqui apatsicamun. Pemi

Jesucristurecur nogano llawirécan.

24 Tsenollam saludusniquicuna apatsicamun
Marcos, Aristarcu, Demas y Lucaspis. Pecunam
imachopis yanapecaydman.

25 Teyta Jesucristupa alli quenin gamcunacho
quecatsun. jTseno queculldtsun!

